
ANNOTATION 

Today we are living in a period of tremendous technological advances, 

tremendous progress, a sharp expansion of the information world. In such a complex 

time, technological opportunities in many ways satisfy the demand for information.  

Ammo shuni ta’kidlashimiz zarurki, azal-azaldan insonning eng aniq, 

ishonchli, ilmiy asoslangan, mantiqiy xulosalangan ma’lumot olishga nisbatan 

ehtiyojini va talabini  kitobdan oʻzga omil qondira olmagan. Shundan kelib chiqib, 

zamonaviy jamiyatda bugungi kunda ham kitobxonlik muhitini, madaniyatini 

shakllantirish eng dolzarb hamda eng muhim funksional omillardan biri hisoblanadi. 

Prezidentimiz Shavkat Mirziyoyev: “Kitobsiz taraqqiyotga, yuksak maʼnaviyatga 

erishib boʻlmaydi. Kitob oʻqimagan odamning ham, millatning ham kelajagi yoʻq”, 

- deya taʼkidlagani bejizga emas. Kitob jamiyatimizning ma’naviy-axloqiy tayanchi, 

rivojlanishning asosiy mezonidir.  Lotinlarda shunday maqol bor "Umri davomida 

birgina kitob oʻqigan odamdan qoʻrq". Bundan kelib chiqib shuni anglaymizki, kitob 

oʻqigan insonning dunyoqarashi keng boʻlib, ilmiy-nazariy tafakkur tarzi 

boshqalarga nisbatan yuqori darajada boʻladi. Kitob oʻqish va undan foydalana olish 

toʻg’risida koʻpgina faylasuflar oʻz fikrlarini bildirishgan. .Jumladan: L.N Tolstoy 

mulohazalariga binoan,  “Kitobning mohiyati mangudir… Bu mohiyat – tafakkurni 

abadiylashtiradi”. Haqiqatdan ham kitob mangulikka daxldor ma’naviy 

xazinalardan biri sanaladi Oʻzimdagi barcha yaxshi fazilatlar uchun kitobdan 

minnatdorman deb takidlagan edi, Maksim Gorkiy. Kitob inson shaxsiyatini 

shakllantiradi va yuksaltiradi. Maksim Gorkiy aytganidek, insondagi yaxshi 

fazilatlarni uyg’otadi.  

Kitobxonlik har qaysi davrda ham eng ahamiyatli mavzulardan hisoblangan. 

Chunki kitobga oshno boʻlgan jamiyatda yuksalish doimiy boʻlib turli xil ma’naviy 

tahdid va oqimlarga chalg’ish yoʻqoladi. Lekin hozirda kitobga boʻlgan e’tibor 

aynan bizni jamiyatda kamayganiga guvoh b’layapmiz. Maktablar va Oliy talim 

muassasalarida tashkil etilgan kutubxonalarda yoki erkin savdo bilan 

shug’ullanuvchi kitob sotuv doʻkonlarida odamlar qatnovi kamaygan. Buning asosiy 

sabablaridan biri kishilarning texnika va texnologiya jihozlariga bòlgan qiziqishlari 

va ulardan foydalanish foizining oshib borishidir. Frensis Bekon takidlashicha, 

"Kitob zamonlar dengizida sayohat qilayotgan va oʻzining qimmatbaho yukini 

avlodlardan-avlodlarga tashiyotgan hikmat kemasidir Qimmatbaho yuk tashiydigan 

kema texnika emas aslida Kitob ekanligini tushunish bu juda muhim”. 

Qanday qilib jamiyatda kitobxonlikni targ’ib qilish mumkin degan savolga 

quidagicha javob berishni ma’qul deb topdik. Jamiyatdagi kitobxonlikni avvalo 

yoshlar oʻrtasida va aynan bolalik bosqichidanoq oila va maktabgacha ta’limdan 

boshlash maqsadga muvofiqdir. Yoshlikda olingan ilm toshga oʻyilgan naqsh 

boʻlganidek yoshlikda kishiga singdirilgan ezgu niyat va maqsadlar ham bardavom 

va mustahkam boʻladi. Oilada ota-onaning shaxsiy namunasi, ta’lim muasssalarida 

esa ta’lim beruvchilar oʻgitlari orqali kitobxonlik madaniyati shakllantiriladi.  

Xulosa sifatida mulohaza yuritganda, kitobsiz jamiyat tanazzulga yuz tutadi. 

Kitob nafaqat bilim manbai, balki taraqqiyotning, rivojlanishning, integratsion, 

innovatsion, modernizatsion oʻzgarishlarning asosiy harakatga keltiruvchi kuchi 

hisoblanadi. Hech bir zamonaviy texnologiya kitobning oʻrnini bosa olamaydi. 

